
				ਇਹ ਸਫ਼ਾ ਪ੍ਰਮਾਣਿਤ ਹੈ
ਕੁਝ ਆਪਣਾ ਆਪ ਸਵਾਰ ਲਈਏ




ਇਹੋ ਸਮਾਂ ਹੈ ਸਾਡਾ ਪਿਆਰਿਓ ਵੇ,

ਆਪਣਾ ਭਲਾ ਜਾਂ ਬੁਰਾ ਵਿਚਾਰ ਲਈਏ।

ਕੀ ਹਾਂ ਅਸੀਂ ਅਸਾਡੜੇ ਕੰਮ ਕੀ ਨੇ?

ਕੰਘੀ ਆਪਣੇ ਦਿਲਾਂ ਵਿਚ ਮਾਰ ਲਈਏ।

ਮਿਲੀ ਜ਼ਿੰਦਗੀ ਸਾਨੂੰ ਵਿਦਿਆਰਥੀ ਦੀ,

ਖ਼ਾਹ ਸੰਵਾਰ ਲਈਏ ਖ਼ਾਹ ਵਿਗਾੜ ਲਈਏ।

ਕੁਝ ਲਿਖਣਾ ਪੜ੍ਹਨਾ ਸਿਖ ਲਈਏ,

ਯਾਂ ਕਿ ਵਿਹਲਿਆਂ ਵਕਤ ਗੁਜ਼ਾਰ ਲਈਏ?


ਕੌਮਾਂ ਸੁਤੀਆਂ ਅਸਾਂ ਜਗਾਣੀਆਂ ਨੇ,

ਇਹ ਦਿਲਾਂ ਵਿਚ ਧਾਰਨਾਂ ਧਾਰ ਲਈਏ।

ਸਾਡਾ ਸਮਾਂ ਹੈ ਆਪਾ ਸੁਆਰਨੇ ਦਾ,

ਆਓ, ਆਪਣਾ ਆਪ ਸਵਾਰ ਲਈਏ।


ਨਿਕੇ ਬੂਟੇ ਨਿਵਾਂਦਿਆਂ ਨਿਵ ਜਾਂਦੇ,

ਵਡੇ ਰੁਖ ਝੁਕਾਇਆਂ ਝੁਕਦੇ ਨਹੀਂ।

ਨਿਕੇ ਹੁੰਦਿਆਂ ਕੰਮ ਜੋ ਸਿਖ ਲਈਏ,

ਵੱਡੇ ਹੋ ਕੇ ਰੋਕਿਆਂ ਰੁਕਦੇ ਨਹੀਂ।

ਗੁਣ ਬਾਲ ਅਵਸਥਾ ਦੇ ਸਿਖੇ ਹੋਏ,

ਕਦੀ ਵਡਿਆਂ ਹੋ ਕੇ ਮੁੱਕਦੇ ਨਹੀਂ।

